
Mozzjoni għal riżoluzzjoni tal-Parlament Ewropew dwar it-tqegħid tal-moviment Antifa 
fil-lista tal-UE ta' terroristi

Il-Parlament Ewropew,

– wara li kkunsidra l-Pożizzjoni Komuni tal-Kunsill tas-27 ta' Diċembru 2011 dwar l-
applikazzjoni ta' miżuri speċifiċi fil-ġlieda kontra t-terroriżmu (2001/931/CFSP)1,

– wara li kkunsidra d-Deċiżjoni tal-Kunsill (PESK) 2020/20 tat-13 ta' Jannar 2020 li 
taġġorna l-lista ta' persuni, gruppi u entitajiet soġġetti għall-Artikoli 2, 3 u 4 tal-
Pożizzjoni Komuni 2001/931/PESK dwar l-applikazzjoni ta' miżuri speċifiċi fil-ġlieda 
kontra t-terroriżmu, u li tħassar id-Deċiżjoni (PESK) 2019/13412,

– wara li kkunsidra l-Artikolu 143 tar-Regoli ta' Proċedura tiegħu,

A. billi att terroristiku jiġi definit fl-Artikolu 1(3) tal-Pożizzjoni Komuni tal-Kunsill 
imsemmija hawn fuq;

B. billi Antifa organizza u wettaq attakki vjolenti fl-Istati Uniti bl-iskuża tal-protesta tal-
mewt ta' George Floyd; billi Antifa huwa magħruf li inċita u wettaq vjolenza fl-Ewropa; 
billi l-moviment allegatament irċieva taħriġ minn gruppi terroristiċi oħra fis-Sirja;

1. Iqis li l-azzjonijiet imwettqa minn Antifa għandhom jiġu deskritti bħala terroriżmu u 
għandhom jiġu kategorizzati bħala tali;

2. Jappella lir-Rappreżentant Għoli jipproponi lill-Kunsill li Antifa jiġi inkluż fil-lista tal-
UE ta' terroristi; konsegwentement jappella lill-Kunsill biex jinkludi lill-Antifa fil-lista 
ta' terroristi matul ir-rieżami li jmiss tagħha.

1 ĠU L 344, 28,12.2001, p. 93.
2 ĠU L 81, 14.1.2020, p. 5.


